
ADMINISTRACIÓN LOCAL
MUNICIPAL
RIBEIRA

Convocatoria de subvenciones y ayudas públicas

Extracto do decreto de data 28 de outubro de 2022, polo que se convocan as axudas económicas a través das BASES 
REGULADORAS DA UTILIZACIÓN DOS CUPÓNS DE DESCONTO NO PROGRAMA AMARIBEIRA 2022 PARA USO EXCLUSIVO NO 
MARKETPLACE WWW.RIBEIRASTORE.COM, DENTRO DO PLAN DE MEDIDAS REACTIVA RIBEIRA.

BDNS (Identif.): 656350

De conformidad con lo previsto en los artículos 17.3.b y 20.8.a de la Ley 38/2003, de 17 de noviembre, General de 
Subvenciones, se publica el extracto de la convocatoria cuyo texto completo puede consultarse en la Base de Datos Nacio-
nal de Subvenciones (https://www.infosubvenciones.es/bdnstrans/GE/es/convocatoria/656350)

Primeiro. Convocatoria e bases reguladoras

A presente convocatoria ten por obxecto aprobar as bases reguladoras dos Cupóns de Desconto AMARIBEIRA para o 
exercicio 2022, para uso exclusivo no Marketplace www.ribeirastore.com dentro do Plan de Medidas Reactiva Ribeira, e 
dirixidas a propiciar a transformación dixital dos comercios locais de Ribeira, dando maior visibilidade aos comercios online, 
incrementando as súas ventas e fortalecendo dito sector, isto provocará unha estimulación da demanda e unha redución 
do impacto económico negativo derivado do cesamento e das restricións da actividade comercial e hostaleira, como conse-
cuencia da crise sanitaria ocasionada pola COVID-19.

Segundo. Obxectivos.

O obxectivo do programa é fortalecer o sector comercial local e propiciar a transformación dixital dos comercios locais, 
estimulando a demanda e reducindo o impacto económico negativo derivado do cesamento e das restricións da actividade 
comercial, como consecuencia da crise sanitaria ocasionada pola COVID-19, a través dos Cupóns de Desconto “AMARIBEI-
RA” 2022, para uso exclusivo no Marketplace www.ribeirastore.com.

Terceiro. Orzamento

Para a concesión destas axudas destinaranse 15.000,00 € dispoñibles no orzamento en vigor para o 2022 co seguinte 
desglose:

Aplicación					    importe

231C 472.02			   15.000,00 €

Esta cantidade poderase incrementar en función da evolución do programa de Cupóns de Desconto AMARIBEIRA co 
obxecto de aumentar o número de persoas beneficiarias e de acordo coa dispoñibilidade de crédito, cando o aumento 
veña derivado dunha xeración, ampliación ou incorporación de crédito, ou da existencia de importes sobrantes doutras 
convocatorias financiadas con cargo ao mesmo crédito ou a créditos incluídos no mesmo programa ou en programas 
similares.

O aumento do crédito quedará condicionado á declaración de dispoñibilidade do crédito como consecuencia das 
circunstancias antes sinaladas e, se é o caso, logo da aprobación da modificación orzamentaria que proceda.

Cuarto. Persoas beneficiarias e usuarias dos Cupóns de Desconto AMARIBEIRA

As persoas beneficiarias serán os operadores económicos (persoas físicas ou xurídicas) dos sectores adheridos ao ao 
Marketplace www.ribeirastore.com segundo os requirimentos descritos nas bases da convocatoria destas axudas.

As persoas usuarias dos Cupóns de Desconto AMARIBEIRA serán as persoas físicas maiores de idade e residentes 
no municipio, parte activa, fundamental e imprescindible para levar a cabo esta campaña de dinamización e reactivación 
económica destes sectores produtivos de proximidade a través da venda online.

Quinto. Alta e requisitos dos establecementos e negocios para a adhesión ao programa.

1. Os establecementos e negocios que desexen adherirse ao programa de Cupóns de Desconto AMARIBEIRA 2022 
para uso exclusivo no Marketplace www.ribeirastore.com, empregarán dita plataforma para actualizar seus datos no link 
https://ribeirastore.com/comercios-de-ribeira e deberán rexistrar a seguinte información;:

IBAN da conta bancaria.

Declaración de estar ao corrente co cumprimento das obrigas coa Axencia estatal de Administración Tributaria (AEAT), 
coa Seguridade Social, coa Xunta de Galicia e co Concello de Ribeira.

2. O prazo para adherirse ao programa será dende o 7 de novembro de 2022 ata a finalización da execución do progra-
ma de Cupóns de Desconto AMARIBEIRA 2022 para uso exclusivo no Marketplace www.ribeirastore.com.

3. Poderán adherirse ao programa de Cupóns de Desconto AMARIBEIRA 2022 para uso exclusivo no Marketplace www.
ribeirastore.com todos os establecementos que cumpran, ademais, os seguintes requisitos:

a) Que estean rexistrados no Marketplace www.ribeirastore.com e conten co TPV virtual existente na plataforma como 
medio de pago.

b) Que inclúan o IBAN na actualización dos seus datos no rexistro a través do link https://ribeirastore.com/
comercios-de-ribeira.

c) Que inclúan a declaración mediante formulario ao efecto, de estar ao corrente co cumprimento das obrigas coa Axen-
cia estatal de Administración Tributaria (AEAT), coa Seguridade Social, coa Xunta de Galicia e co Concello de Ribeira, o cal 
se acreditará mediante declaración responsable cando non supere o importe das axudas os 3.000,00 ?, de conformidade 
co previsto nos artigo 22 e 24 do Regulamento xeral de subvencións.

Cando o importe das axudas supere esta cantidade, o Concello de Ribeira, exixirá aos operadores económicos certifi-
cación acreditativa de estar ao corrente coas indicadas administracións,

4.Quedan expresamente excluídos os entes públicos, as asociacións, fundacións, entidades sen ánimo de lucro, e 
aquelas empresas que formen parte dun grupo empresarial nos termos regulados no artigo 42 do Código de Comercio. 
Tampouco poderán participar os operadores económicos que non cumpran coas condicións nin coa forma establecida 
nesta convocatoria.

5. O alta e o uso da aplicación polos operadores económicos suporá a aceptación das condicións e deberes do 
programa e da política de privacidade, conforme o Regulamento (UE) 2016/679 do Parlamento Europeo e do Consello, 
do 27 de abril de 2016, relativo á protección das persoas físicas no que respecta ao tratamento de datos persoais e á 
libre circulación destes datos e polo que se derroga a Directiva 95/46/CE (Regulamento xeral de protección de datos), e 
a Lei orgánica 3/2018, do 5 de decembro, de protección de datos persoais e garantía dos dereitos dixitais, da que será 
informado convenientemente.

Para estes efectos, os operadores económicos deberán asinar dixitalmente unha declaración responsable manifestan-
do o cumprimento das condicións establecidas e a veracidade dos datos indicados, así como declarar responsablemente 
que están ao día do cumprimento das obrigas coa Axencia estatal de Administración Tributaria (AEAT) coa Seguridade Social 
e co Concello de Ribeira.

6. Cada operador económico poderá darse de alta atendendo a súa actividade económica. Non serán tidas en conta as 
solicitudes dos operadores que non cumpran cos requisitos establecidos na presente convocatoria.

7. O sistema establecido estará habilitado de tal forma que permita ao Concello de Ribeira bloquear ou dar de baixa 
altas na aplicación, por causas xustificadas.

8. O nome comercial e localización dos establecementos adheridos ao programa de Cupóns de Desconto AMARIBEIRA 
2022 para uso exclusivo no Marketplace www.ribeirastore.com, farase público na web www.ribeirastore.com, habilitada polo 
Concello de Ribeira.

Sexto. Prazo de execución da actividade.

O período de validez dos Cupóns axustarase ao período de vixencia do programa de Cupóns de Desconto AMARIBEIRA 
2022 previsto, e para uso exclusivo no Marketplace www.ribeirastore.com, dende o día 14 ao día 20 de novembro de 2022, 
salvo esgotamento previo do seu saldo. Se o Concello decidise ampliar a vixencia do programa dos cupóns máis alá do 20 
de novembro, o prazo de execución quedará automaticamente prorrogado no tempo equivalente a esa extensión temporal 
que se aprobe.

Sétimo. Pago das subvencións.

O Concello de Ribeira librará aos operadores económicos, ao finalizar o período do programa de Cupóns de Desconto 
AMARIBEIRA 2022 para uso exclusivo no Marketplace www.ribeirastore.com, o importe dos cupóns trocados, previa com-
probación das transaccións realizadas, que quedarán rexistradas no panel de control establecido ao efecto.

RIBEIRA

28/10/2022

MARIA JOSE SAMPEDRO FERNÁNDEZ, ALCALDESA EN FUNCIONES

2022/6763

